
İctimai-siyasi fəaliyyəti 

 1989-cu ildə Azərbaycanda ilk müstəqil, demokratik qəzet olan 

"Azərbaycan"ı təsis etmiş, iki il onun baş redaktoru olmuşdur. 

 

 1990-cı ildə Azərbaycan Xalq Cəbhəsindən Parlamentə deputat seçilmiş, 

Demokratik deputat fraksiyasının həmsədri, Qaçqınlarla iş komissiyasının sədri 

olmuşdur. 

 

 26 noyabr 1991-ci ildə təşkil edilən Azərbaycan Respublikası Ali Soveti Milli 

Şurasının tərkibinə daxil edilmişdir. 

 

 1991–1995-ci illərdə Mətbuat və İnformasiya naziri vəzifəsini icra etmişdir. 

 

 1992-ci ildə bir qrup ziyalı ilə Vətəndaş Həmrəyliyi Partiyasını təsis etmişdir, 

bu günə qədər partiyanın sədridir. 

 

 1995-ci ildə Mətbuat və informasiya naziri vəzifəsindən istefa vermişdir. 

 

 23 may 1996-cı ildə Azərbaycan Respublikası prezidentinin fərmanıyla 

"Şöhrət" ordeni ilə təltif edilmişdir. 1996-cı ildə «Şöhrət» ordeni ilə təltif edilən 

S.Rüstəmxanlı hakimiyyət orqanlarına etiraz əlaməti olaraq bu yüksək dövlət ödülünü 

almaqdan imtina etmişdir. 

 

 2003-cü ildə Vətəndaş Həmrəyliyi Partiyası tərəfindən Azərbaycan 

Respublikasının prezidentliyinə namizədliyi irəli sürülmüşdür. 

 

 2005 və 2010-cu illərdə Milli Məclisə keçirilən seçkilərdə 72 saylı Yardımlı-

Masallı dairəsindən deputat olmuşdur. 

 

 20 may 2021-ci ildə Azərbaycan Respublikasının Prezidenti İlham Əliyev 

tərəfindən Azərbaycan Respublikasının ictimai-siyasi və mədəni həyatında 

uzunmüddətli səmərəli fəaliyyətinə görə “Şöhrət” ordeni ilə təltif edilmişdir. 

Diaspor fəaliyyəti  

S.Rüstəmxanlı Azərbaycanın ən böyük diaspora təşkilat olan Dünya 

Azərbaycanlıları Konqresinin üzvüdür. Müxtəlif vaxtlarda konqresin Məclis sədri, 

İdarə Heyətinin üzvü və sədri olmuşdur. 2008 və 2011-ci illərdə Dünya 

Azərbaycanlıları Konqresinə keçirilən X və XI qurultaylarında həmsədr seçilmişdir. 

